
 ۷۱/۵۰/۳۲۰۲                  شهسوارسنګروال 
 

 
 استخباراتي جګړه 

 

 مه بر خه ۱۰
 

 بېوسلې کول اود د وستم بیا ر اتلل 
 

هغه مهال چې طالبانو مزار لاندې کړ، د پاکستان د کورنیو چارو وزیر نصیرالله بابر مزار شریف ته راغی، له  
 چارواکو سره یې ولیدل، له یو شمېر سپارښتنو او ژمنو وروسته بېرته اسلام اباد ته لاړ. 

 
طالبانو له یوې خوا د وسلو په ټولولو او له بلې خوا یې د سخت دریځه چلند له بابته خلک وترهول.، ورورو د خلکو 

 ه سپارښتنه دغه کارونه ترسره کېږي.کرکه ډېرېدله او دا هم په زړه کې ور تېرېدله چې ښایي د نصیرالله بابر پ
د کورونو لټول، د وګړو سپکول، ان هغه کسان به یې ډبول چې ږیره به یې نه درلوده... ډېرو ښاریانو مالک او غفار 

 پهلوان ته شکایتونه وکړل چې طالبان وپوهوي ، ولې د هغوی پښه هم په پایڅې کې نښتې وه چې څه وکړي؟ 
 

مالک له ملا عبدالرزاق سره یو ځای د مزار له زیارت نه لیدنه وکړه بیا یې د خپل ورور باغ  هغه وخت چې جنرال 
ته بوته، ملا عبدالرزاق چې باغ او ماڼۍ ولیده نوله غفار پهلوان او یو تن چې ایشان کمال نومېده وپوښتل چې یاره  

 جوړه شوې ده. دغه ماڼۍ خو په شخصي لګښت نده جوړه شوې، هرومرو د بیت المال په پیسو
 

 وایي چې غفار پهلوان او ایشان کمال غوږ په غوږ شول: 
 

 لکه چې دغه خلک له موږه د مېرمنو د خښتګ پوښتنه هم کوي... باید چې غم یې وخوړل شي او کنه ... 
 

مجید روزي، غفار پهلوان، جنرال مالک، او د دوی پلویانو چې د دوستم ملاتړوته پېغورونه ورکول چې څه شو د 
 خراسان قهرمان رشید دوستم؟

 
 خپله کورنۍ یې پرېښوده، تاسې یې پر سپین میدان پرېښودی او له هېواد نه وتښتېد!! 

 
 نو بیا به یې پخپلو کې ویل چې خپل پوځونه چمتو کړئ.

 
ه نېټ  ۲۸د طالبانو د بې وسلې کولو مسئله د جنرال مالک تر وسلوالو هم ورسېده، نو ځکه په همدې تړاو د مۍ په  

زکال( چې د طالب وسلوال مخ په مزار د تلو په حال کې وه چې د مالک جنګیالیو په راکټو وویشتل او د سلو  ۱۹۹۷)
 تنو په شاوخوا کې د طالب جنګیالو مړي سره صلیب ته ولېږدول شول،  مالک له دې برید نه انکار وکړ.

 
ملک تر مینځ ناستې ولاړې وې، ان تر دې چې د    که څه هم له دې نه د مخه او وروسته بیا هم د طالبانو او جنرال

جون د میاشتې په لومړۍ اونۍ کې د طالبان د یوه پلاوي غړي ملا احسان الله جنرال مالک ته مبارکي ورکړه او  
ورته یې وویل : امیرالمؤمنین لخوا یو فرمان دا دی چې تاسو د بهرنیو چارو مرستیال ټاکل شوی یې، هېله ده چې 

دنده اشغال کړې ، ور پسې یې بل فرمان ولوست چې ملا عبدالرزاق د هېواد د شمالي سیمو والي ټاکل   ډېر زر خپله
 شوی وه.

 
دلته دي چې د جنرال ملک او طالبانو تر مینځ بې باوري زیاته شوه، ځکه چې د دوی تر مینځ داسې یوه ژمنه شوې  

 بیا هم به طالبانو ته وفادار وي. وه چې مالک به پخپلو کړووړ کې ازاد پرېښودل کېږي، ولې 
 

خو کله چې د نوو ټاکنو فرمانونه تر غوږو شول، نو بیا یې د طالبانو پر وړاندې پر یوه نوي چلند غور وکړ او خپل 
 وسلوال یې یوه برید ته چمتو کړل. 

 
 د مزار شریف زیارت: 

 
ځای وه چې لومړی د عبدالعلي مزاري    د وسلو ټولو په خلکو او ولس ناوړه اغېزه وکړه... لا دغه کرکه په خپل

هدیرې ته سپکاوی وشو او ور پسې د مزار شریف زیارت کوونکو ته ګواښ وکړ چې زیارتونو ته تګ او له زیارتونو  
 مرسته غوښتل ناروا دي. 

 
څرنګه تر  په طالبانو کې داسې کسان هم ول چې ویل به یې دغه هدیره د حضرت علي رضی الله عنه نده، یانې چې 

دې ځایه را ورسېده!؟ ګني دا له حقیقته لرې خبره ده!؟ له دې څرګندونو سربېره لسګونه نورې ناخوالې وې چې د 
 طالبانو پر وړاندې پاڅون ته لار پرانېستل شوه. 

 
لومړی وژونکی اوخونړی برید د حیرتانو په لاره کې چې طالبانو غوښتل وسلې راټولې کړي، د هزاره ګانو لخوا  

 رې وشو او ګڼ شمېر طالبان یې ووژل. پ
 

د دې برید انګازې او اوازې تر مزار شریف را ورسېدې... دا داسې مهال وه چې طالبانو دومره وسله نه درلوده چې  
له ځانه دفاع وکړي، ښایي دا به د جنرال ملک نیت وه چې طالبان باید د دومره ځواک او واک څښتن نشي ، یانې  

د افغانستان په نورو ولایتونو کې وکړل. دغه پاڅون چې له حیرتانو، سیداباد او له مزار نه    هغه څه وکړي چې دوی
پیل شو ډېر زر تر شبرغان، جوزجان او تر فاریابه پورې ورسېد، چې په پای کې ملا احسان الله احسان ووژل شو  

 او ملا عبدالرزاق په »قلعه جنګي(( کې بندي شو. 
 

دز، تخار، همغسې تر پروان پورې د طالبانو پر وړاندې پاڅونونه را مینځته کېږي چې له  همدا رنګه په سمنګانو، کن
 بابته یې ګڼ شمېر طالبان یا خو له مینځه ځي او یا خو بند ته ټېل وهل کېږي.

 
له زندانونو نه هره شپه په ځانګړي ډول له شبرغان نه په سوونو طالبان د شپې له مخې اېستل کېدل او په »لیلي  

 ښته« کې به په ډله ییزه قبرونو کې اچول کېدل. د
 

 د پاکستان لپاره دا یوه لویه ماته وه، کله چې د مخابرې په لیکه له جنرال ملک سره اړیکه ونیوه، نو هغه ورته وویل: 
 

زما او د طالبانو د استازو تر مینځ چې د آی اس اي مرستیال عزیز هم حاضر وه یو موافقه لیک لاسلیک شو چې 
لبان له شمال نه د وسلو ټولولو حق نلري، شمال به د جنبش د مشر جنرال ملک لخوا رهبري کیږي، د شمال طا

به د   لخوا ترسره کېږي، شمال  ټاکنې به د ملک  د شمال  اخلي،  د طالبانو په پوځي بریدونو کې به ونډه  ځواکونه 
 پر خپلې ژمنې و نه درېدل.  افغانستان مرکزي حکومت په رسمیت پېژني او مرکز به شمال... خو دوی

 
پاکستان خپلې موخې ته د رسېدو لپاره ازاد بېګ ته دنده وسپارله چې له جنرال ملک سره وګوري او د جنرال دوستم 

 له راتلونکي ګواښ نه یې ووېروي.
 

 خو د اذاد بېک څرخي الوتکه د شلګرې په ولسوالۍ کې را وغورځېده او ومړ.
 

 د جنرال دوستم بیا راتګ،

 او د پېښو غبرګون: 
 

جنرال دوستم پداسې مهال یو ځل بیا د افغانستان شمال ته را ننوت چې په هېواد کې لا ستونزې په خپل ځای وې ، 
 ولې بیا هم طالبان او جنرال ملک دواړه لوري دومره ځواکمن نه ول چې یو بل په بشپړه توګه له مینځه یوسي.

 
ار ته را ننوځي چې یو شمېر پېښې لا د یو شمېر لاملونو له مخې د پام وړ دي بیا هم جنرال دوستم پداسې مهال مز 

 چې لنډیز یې داسې دی: 
 
پاکستان اندېښنه درلوده چې د طالبانو حکومت یې په رسمیت وپېژنده بیا نو ولې د مزارشریف غوندې یو مهم    -۱

هېوادونو ته وړاندیز وکړ چې د افغانستان د پېښو په تړاو یو  ښار یې له لاسه ووت؟ په دې اړوند د افغانستان ګاونډیو  
کنفرانس را وبلل شي ، نو ځکه خو د بهرنیو چارو وزیر ګوهر ایوب خان د منځنۍ اسیا هېوادونو ته سفر وکړ، چې  

 د طالبانو حکومت په رسمیت وپېژني.
 

ونو کنفرانس ته چمتو شول چې باید روسیه  هغو هېوادونو دغه وړاندیز ته غاړه کېنښوده، خو د دوه جمع شپږ هېواد
 او امریکه د نظارت لپاره برخه واخلي. 

 
برهان الدین رباني وپتېیله چې مزار شریف ته لاړ شي او له جنرال ملک سره د روان کړکېچ په تړاو وغږېږي.   -۲

تصادي لاملونو پر بنسټ  ملک هم هغه پخوانۍ دبدبه له لاسه ورکړې وه ځکه چې یو شمېر ځواکونه یې د سیاسي او اق
 له نوموړي نه خوابدي شوي ول.

 
ولې بیا هم رباني په خپلو هلو ځلو اسلامي جمعیت یو ځل بیا منظم کړ، له اسلامي وحدت او حرکت اسلامي تنظیمونو  

 سره یو ځای دې ته چمتو شول چې د طالبانو د بل برید لپاره تیار وي. 
 

کند وز په شاوخوا سیمو کې ځانونه پیاوړي کړل د غورماچ او مرغاب په  کال په سرطان کې د  ۱۳۷۶طالبانو هم د 
 لور یې پرمختګ وکړ. 

 
مسعود په پروان، کاپیسا، ان تر غوربنده پورې خپلو پوځي عملیاتو ته ادامه ورکړه او طالبانو ته یې د مال او سر   -۳

 درانه زیانونه واړول. 
 

والي مولوي عب د طالبانو  د  هلته په سمنګانو کې  احمد خان  او دوستم ته یو وفادار شخص  دلقدوس هم ووژل شو 
 سمنګانو د والي په توګه وټاکل شو.

 
نېټې احمد شاه مسعود د وروستیو پرمختګونو پر بنسټ په پنجشېر کې یوه غونډه جوړه    ۲۳کال د اسد په    ۱۳۷۶په  

استازی وي د جنرال مالک په وړاندیز  کړه چې رباني یې د جمهور رییس په توګه او د دفاع وزیر چې باید د جنبش 
 مسعود وټاکل شو.

 
غفار پهلوال د جمهور رییس مرستیا او ملک د بهرنیو چارو د وزیر په توګه تعیین شول. د جمهور رییس بل مرستیال 

 د وحدت تنظیم نه غوره شو او د هېواد د صدارت مقام عبدالرحیم غفورزي ته ورکړ شو. 
 
بیا هم ستونزې په خپل حال وې، د مزار شریف په شمول د هېواد په شمال کې د    پدغه حکومتي تشکیل سره  -۴

اسلامي جمعیت، اسلامي وحدت او جنبش تر مینځ یو شمېر داسې کړکېچونه ول چې له یوې خوا یې طالبان دې ته  
 اواره وله.  هڅول چې یو ځل بیا پوځي ډګر ته را ودانګي او له بلې خوا د عبدالرشید دوستم راتلو ته هم لاره

 
په یوې هوایي پېښې کې د رباني د صدراعظم غفورزي، د رباني د ویاند عزیز مراد، د جنبش د یوه مهم غړي کریم 

 زارع، د جمعیت او وحدت د ګوند یو شمېر مهم غړي ووژل شول. 
 

کې وې چې  د جنرال ملک او د حیدر جوزجاني تر مینځ اخ و ډب او یو شمېر نورې ګڼې ستونزې په ټولو خواوو  
 دوستم ځان ترمز ته ورسوه.

د طالبانو ځواکونو هم چې په کومو سیمو کې ماتې خوړلې وه له سره یې یو شمېر جنګیالي بیا جګړې ته چمتو   -۵
کړل. په پروان، کاپیسا، په کندوز، سمنګانو، بلخ، بغلان، تاشقرغان، بادغېس ان د حیرتانو او قلعه ذال په شاوخوا  

 بیا برید ته چمتو شول. کې طالبان یو ځل
 

ملا عمر جنرال ملک ته ګواښ وکړ چې ډېر زر پرته له وینوتو یویلو مزار پرېږدي او که نه د راتلونکو خونړیو  
 پېښو مسؤلیت به د ده پر غاړه وي.

 
ونیوه چې د همدې ګواښونو له مخې احمد شاه مسعود، کریم خلیلي، شېر عرب او محقق له جنرال دوستم سره اړیکه 

 دېر ژر هېواد ته راستون شي. 
 

نېټه ترمز ته رسېدلی وه، یو شمېر قومندانان یې حیرتانو ته را   ۲۰هجري کال د سنبلې په    ۱۳۷۶دوستم چې په  
 واستول، له خپل پخواني متحد د اسلامي ګوند له یوه نامتو قومندان جمعه خان همدرد سره هم اړیکه ونیوه.

 
  پداسې حال کې چې رباني، جنرال ملک او یونس قانوني په میمنه کې ول چې دوستم د یوې څرخي الوتکې په وسیله 

مزارشریف ته راغی. سره د هغې هم چې دوستم ورسېد، ولې بیا هم بې نظمي وه، د دوستم او ملک تر مینځ د روغې 
 جوړې خبرې هم روانې وې. 

 
مسعود، دوستم، وحدت او ملک یو بل ته غله ول... له دې سربېره هرچا کوښښ کاوه چې د خپل عاید لپاره د حیرتانو  

 سیالو وسلوالو لخوا ونیول شو. بندر لاندې کړي ، نو ځکه خو د
 
د دوستم په راتلو ملک خپل ځان کمزوری لیده، نو ځکه خو لومړی کولاب او له هغه ځایه ایران ته لاړ، ګل محمد   -۶

 پهلوان هم د وسلو یوه مهمه ډېپو والوزوله چې په هغې د سکات دوه دستګاوې هم وې پخپله ترکمنستان ته وتښتېد.
 

له تېښتې وروسته د هغه ورور غفار پهلوان بندي کړ او هغه تشکیل له مینځه لاړ چې غفار  دوستم د جنرال ملک  
پهلوان د سرپل قومندان ټاکل شوی وه، محقق چې د مزار د کورنیو چارو وزیر وه، د بلخ ولایت مهمې چوکۍ یې 

 خپلو هزاره ګانو ته ورکړې وې.
 

ري ریاست دوه مرستیالان، د صدراعظم مرستیال، او نور لوی د مزار په یوه واړه ښار کې څلور وزارتونه، د جمهو
 او واړه مقامونه پخپلو کې یو بل ته ورکړ شوي وو.

 
دوستم د دې لپاره چې نړیوالو پام جنرال مالک ته اړولی وي د طالبانو مړي یې له څاګانو را ووېستل او هم یې  

 طالبانو ته د بندیانو د تبادلې وړاندیز وکړ. 
 

ملک د دې لپاره چې طالبانو ته یې خپل ښه نیت ښودلی وي د تېښتې پر مهال یې د هرات پخوانۍ والي که څه هم  
 ملا عبدالرزاق له بنده اذاد کړ. 

 
نهمه نېټه د   ۹نېټې پر غورماچ برید وکړ، او د جدې په    ۲۰کال د قوس په شلمې    ۱۳۷۶طالبانو یو ځل بیا په    -۷

ایي ځواکونو پکې ونډه درلوده یوه سخته خونړۍ جګړه ونښته، نه یوازې د دواړو غاړو تر مینځ چې ځمکني او هو
 دوستم وسلوالو ماته وخوړه بلکې دوستم هم ټپي شو.

 
جنرال دوستم له یوې خوا له طالبانو سره لاس او ګرېوان وه او له بلې خوا د محقق، مسعود او عطا محمد نور تر  

 ګواښ لانده وه. 
 

ه تړاو مسعود، خلیلي او دوستم په ترمز کې یوه غونډه وکړه چې خپلمنځي اختلافات له  که څه هم د همدې ستونزو پ
 مینځه یوسي، ولې بیا هم د دوی زړونه یو بل ته نه پاکېدل. 

 
کال( مسعود مزار شریف ته راغی. دا داسې محال دی چې حکمتیار   ۱۳۷۶نېټه )«  ۱۵له ناستې وروسته د حوت په »

هم مزار شریف ته، رسېدلی وه ولې وې ویل چې زه د قدرت د وېش لپاره نه یم راغلی، په دغه وخت کې شمالي 
ټلواله په خپلو کې یو شمېر وزارتونه وېشلي وو لکه: د ښوونې او روزنې، اطلاعات او فرهنګ، د بهرنیو چارو،  

 6تر 5 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

ا نوردۍ، په داسې حال کې د جمهور رییس مرستیال منصور نادري غوره شوی وه، دغه وزارتونه او له دې  هو
 سربېره د مزار نور وزارتونه او مقامونه ووېشل شول.

 
سره د دې چې طالبان، شمالي ټلوالې ته یو ستر ګواښ وه، ولې بیا هم په ټلواله کې خپل مینځي اخ و ډب دومره    -۸

 پخپلو شخصي ګټو سره نه جوړېدل. زیات وه چې 
 

مسعود خو هغسې هم د پنجشېر د غرونو کلا له ځانه را چاپېره کړې وه. خو محقق او د وحدت تنظیم غړي یې د 
جنرال دوستم پر وړاندې پر شا ډبول، د دوی ستره ستونزه د حیرتانو او شېرخان بندرونو د پیسو په سر وه چې هر  

 تنظیم خپله ونډه غوښته.
 
همدې په سر څو وارې یو د بل پروړاندې وسلوال بریدونه شوي ول. ان یوه ورځ د وحدت د ګوند یوه قومندان چې د  

نصیر دیوانه یې باله، پخپله جنرال دوستم ته ګواښ وکړ، ولې د حیرتانو د بندر ونډه په مساوي توګه پر موږ نه 
 وېشې؟

 
موس خوندي نه وه. څو وارې د مزار خلک جنرال دوستم،  په ټول شمال کې چور روان وه، د هېچا سر، مال او نا

 محقق او عطا ته لاړل چې موږ شپه ورځ د وسلوالو لخوا ګواښل کېږو، ولې څوک زموږ غږ نه اوري!؟ 
 

ډېر ځله جمعیت او وحدت د جنبش پر وړاندې جنګېدل او په هره جګړه کې به په سلګونو ملکي خلکو ته مرګ ژوبله  
 اوښته.

 
ې یو د بل پسې د خلکو ځورول، وژل، لوټول او د وګړو د ټولنیز ژوند په ټولو اړخونو کې دغه بوګنوونکې  په هېواد ک

غمېزه روانه وه، نه د کور د ننه داسې یو ملي تن او اتل د هېواد د ژغورلو لپاره ډګر ته را ووت او نه په نړیواله  
ۍ لپاره را وړاندې شو چې روان کړکېچ او دغو خونړیو کچه د ملګرو ملتو اداره او یا د نړۍ کوم هېواد، د خواخوږ

 غمیزو ته د پای ټکی کېږدي.
 

که څه هم کله کله به ملګرو ملتو او یا به کوم هېواد غږ را پورته کړ، لکه را واخله د المان او ترکیې هېوادونو 
واني پادشاه یو استازی سیرت  وړاندیز وکړ چې په جګړه کې د ښکېلو خواوو وسلوال سره کښېنوي، د افغانستان د پخ

ترکې ته راغی، یوه غونډه یې را وبلله چې پدې کې د ملي جنبش او اسلامي جمعیت استازو ګډون وکړ، ولې پایله 
 یې ګټوره نه وه. 

 
 د امریکا د بهرنیو چارو مرستیال وزیر کارل اندر فرت د امریکې سنا ته وویل:

 
ډلې دومره برلاسی ترلاسه نکړه چې چې نورې وسلوالې ډلې مهار او    په افغانستان کې هېڅ یوې پوځي او وسلوالې

 کابو کړي. 
 

په همدې تړاو د امریکا د بهرنیو چارو وزیر د برتانیا، روسیې او پاکستان هېوادونو سره د افغانستان د نا امنۍ په اړه  
وربه شو، د پام وړ خبره خو دا  کال د اسلامي کنفرانس ک  ۱۳۷۶خبرې وکړې، ایران هم خپل ټټر وواهه، پدې تړا په  

وه چې کله برهان الدین رباني د ګډون لپاره هلته لاړ، د دې لپاره چې دوستم د یوه پیاوړي ځواک په توګه خپل ځای 
 ناستی وټاکي، بلکې د کورنیو چارو وزیر محقق ټاکي. 

 
 نېټه پایته ورسېد، د پام وړ پایله یې نه درلوده.  ۱۹دغه کنفرانس چې د قوس په 

 
  ۲۳کال د حوت په  ۱۳۷۶هغه وخت چې د جنبش او وحدت تنظیم د وسلوالو تر مینځ خونړۍ جګړې روانې وې په 

نېټې د ایران سفیر له دوستم او محقق سره خبرې وکړې، خو کوم بري ته ونه رسېد، نو بیا یې له دوستم نه غوښتنه 
 وکړه چې په دې تړاو ایران ته سفر وکړي.

 
نېټې په ملګرو ملتو کې د امریکا استازی »ریچاردسن« لومړی کندهار ته لاړ   ۲۸لېږدیز کال د حمل په    ۱۳۷۷په  

 او ورپسې شبرغان ته چې له جنرال دوستم سره وغږېږي. 

 6تر 6 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

وروسته بیا کندهار ته لاړ او هلته یې له ملا عمر او وکیل احمد سره ولیدل او وړاندیز یې وکړ چې دواړه غاړې باید 
 کو غور وکړي:پدغو ټ

 
 اوربند باید عملي شي.  -۱
 
 بندیان باید د دواړو لخوا تبادله کړی شي.  -۲
 
 یو پلاوی له دواړو غاړو نه وټاکل شي، لومړی غونډه په پاکستان او دویمه باید جاپان کې ترسره شي. -۳
 

استازیتوب جاوېد او اکبري پرلپسې غونډې د شمالي ټلوالي د رباني په ګډون، دوستم، خلیلي د اسلامي حرکت په  
 وکړې چې د خبرو اجنډا جوړه کړي.

 
 دا ټولې کورنۍ او بهرنۍ هڅې کومې داسې پایلې ته ونه رسېدې چې په افغانستان کې یو تلپاتې سوله مینځ ته راشي. 

 
بانو ټینګار کاوه چې باید لومړی خو شمالي ټلوالې په خپلو کې یو بل ته ښه نیت نه درلود، او دویم پاکستان په طال

 افغانستان ونیسي او کنه نړیوال سیاسي باور به له لاسه ورکړي.
 

 په دغه حالت کې به پاکستان اړ شي چې له طالبانو نه، د رسمیت پېژندلو باور بېرته واخلي.
 

 بیا (دغه او دېته ورته نور لاملونه ول چې طالبانو یو ځل بیا خپل وسلوال بریدونه پیل کړل. ) نور

